
Բանկը վերահսկվում է ՀՀ կենտրոնական բանկի կողմից:

ԿՈՐՊՈՐԱՏԻՎ ԲԱՆԿԱՅԻՆ 
ԾԱՌԱՅՈՒԹՅՈՒՆՆԵՐ
Ընդլայնելով բիզնես հնարավորություններ 

Տեղեկատվական ամփոփագիր իրավաբանական անձանց համար:

Հրապարակման ամսաթիվ` մարտ, 2023: 
Ամփոփագրում նշված պայմանները կարող են փոփոխված լինել: 
Գործող պայմաններին ծանոթանալու, ինչպես նաև լրացուցիչ 
տեղեկատվություն ստանալու նպատակով այցելեք մեր ինտերնետային 
կայք` www.business.hsbc.am կամ զանգահարեք 
+374 60 655 200 հեռախոսահամարով:

4 Կորպորատիվ ծառայություններ

ԿՈՐՊՈՐԱՏԻՎ 
ԾԱՌԱՅՈՒԹՅՈՒՆՆԵՐ
Մենք առաջարկում ենք կորպորատիվ ծառայությունների լայն շրջանակ, 
որոնք առավելագույնս կբավարարեն Ձեր կազմակերպության պահանջներին 
և կնպաստեն դրամական հոսքերի արդյունավետ կառավարմանը։

Հաշիվներ և ավանդներ
 d Ընթացիկ հաշիվներ` ՀՀ դրամով և արտարժույթներով

 d Կորպորատիվ բանկոմատային քարտեր

 d Ժամկետային ավանդներ` ՀՀ դրամով և արտարժույթներով

Վճարային ծառայություններ
 d Տեղական և միջազգային դրամական փոխանցումներ

 d Աշխատավարձային հաշիվների վարում

 d Չեկային գրքույկներ

Հաշվին մուտքագրման ծառայություններ
 d Դրամական միջոցների կառավարում

 d POS-տերմինալներ

Օնլայն և հեռախոսային բանկային ծառայություններ
 d HSBCnet՝ Օնլայն բանկային ծառայություն

 d HSBCnet մոբայլ հավելված

 d Հեռախոսային բանկային ծառայություն

Այլ ծառայություններ
 d Քաղվածքներ

 d SWIFT Լուծումներ

Իրավաբանական անձանց հաշվի բացման 
նվազագույն պահանջներ

HSBC Բանկ Հայաստանի կողմից մատուցվող կորպորատիվ ծառայությունները 
հասանելի են միայն հետևյալ չափանիշներին համապատասխանող 
Հաճախորդներին` 

ա) այն կազմակերպությունները, որոնք ունեն 600.000.000 ՀՀ դրամ տարեկան 
շրջանառություն, ըստ նախորդ ֆինանսական տարվա ֆինանսական 
հաշվետվությունների և այլ հավաստի տվյալների (ԱԱՀ և շահութահարկի 
հաշվարկներ և այլն) և/կամ

բ) այն կազմակերպությունները, որոնք հանդիսանում են Բանկի վարկառու, և/կամ 

գ) այն կազմակերպությունները, որոնք փոխկապակցված են ա) և/կամ 
բ) ենթակետում նշված կազմակերպությունների հետ

դ) այն կազմակերպությունները, որոնք բավարարում են Բանկի ներքին 
ընթացակարգերով սահմանված տնտեսական և ռազմավարական 
պահանջներին, ինչպես նաև հաճախորդի պատշաճ ուսումնասիրության 
վերաբերյալ պահանջներին:

Ըստ հեղինակավոր «Euromoney» ամսագրի 

2022թ. կորպորատիվ 
ծառայությունների ոլորտում 
«Շուկայի առաջատար» և 
«Լավագույն ծառայություններ 
մատուցող բանկ»

2021թ. «Կորպորատիվ 
ծառայությունների գծով 
լավագույն բանկ» 

2020 թ.-ի Դրամական 
միջոցների կառավարման 
ոլորտում լավագույն 
ծառայություններ մատուցող 
բանկ 

2020 թ.-ի Դրամական 
միջոցների կառավարման 
լավագույն Բանկը 
Հայաստանում

2019 թ.-ի Դրամական 
միջոցների կառավարման 
ոլորտում լավագույն 
ծառայություններ մատուցող 
բանկ

2019 թ.-ի Դրամական 
միջոցների կառավարման 
լավագույն  Բանկը 
Հայաստանում

2018 թ.-ի Դրամական 
միջոցների կառավարման 
լավագույն Բանկը 
Հայաստանում



6 ՀԱՇԻՎՆԵՐ ԵՎ ԱՎԱՆԴՆԵՐ

ՀԱՇԻՎՆԵՐ ԵՎ ԱՎԱՆԴՆԵՐ
Ընթացիկ հաշիվ

Ընթացիկ հաշիվն առաջին քայլն է դեպի HSBC միջազգային ցանց 
և հնարավորություններ: 

Հաշվի բացում 
Ընթացիկ հաշիվներ կարող են բացվել հետևյալ արժույթներով՝AMD, USD, EUR, 
GBP, RUB, AED, AUD, CAD, CHF, CNY, HKD, JPY արժույթներով։ Անկախ Ձեր 
ընթացիկ հաշվի արժույթից` հնարավոր են նաև հաշվի արժույթից տարբերվող 
և բանկի կողմից սպասարկվող այլ արժույթներով գործառնություններ ևս: Ընդ 
որում, նման դեպքերում արտարժույթի փոխանակման ցանկացած գործարք 
իրականացվում է Բանկի կողմից սահմանված համապատասխան փոխարժեքով:

Հաշիվը կակտիվացվի բոլոր անհրաժեշտ փաստաթղթերը ներկայացնելուց 
և դրանք Բանկի կողմից ընդունվելուց հետո 3-5 աշխատանքային օրվա 
ընթացքում, սակայն որոշ դեպքերում հնարավոր է պահանջվի ավելի երկար 
ժամանակահատված (մինչև 60 օրացուցային օր): 

Ընթացիկ հաշվով գործառնություններ 
Ընթացիկ հաշվով իրականացվող գործառնություններից են դրամական միջոցների 
կանխիկ մուտքը/ելքը, փոխանցումները, արտարժույթի փոխարկումները:

Ընթացիկ հաշիվները կարող են տնօրինվել ինչպես այցելելով բանկ, այնպես 
էլ ինտերնետային/մոբայլ և հեռախոսային բանկային ծառայությունների միջոցով:

Բանկում դրամական միջոցների մուտքագրումները և ելքագրումները կարող են 
իրականացվել Բանկի ցանկացած մասնաճյուղում` Հաճախորդի ներկայացուցչի 
լիազորությունները և ինքնությունը հաստատող Բանկի համար ընդունելի 
բավարար փաստաթղթեր ներկայացնելու դեպքում: 

Կանխիկ միջոցները մուտքագրվում են բանկային հաշիվներին այդ գումարների 
ներկայացման պահին (եթե նախապես այլ համաձայնագիր ստորագրված 
չէ Բանկի և Հաճախորդի միջև): Բանկային հաշվից կանխիկ ելքագրումը 
կատարվում է անմիջապես` Հաճախորդի պահանջով: Բանկի կողմից 
սահմանված սահմանաչափերը գերազանցող գումարների կանխիկացման 
դեպքում անհրաժեշտ է մեկ օր առաջ տեղյակ պահել Բանկին: Վերոնշյալ 
սահմանաչափերին Հաճախորդները կարող են ծանոթանալ Բանկի ցանկացած 
մասնաճյուղում:

Բանկային հաշվի շրջանառության և միջին մնացորդի ցուցանիշները կարևոր 
գործոն են հանդիսանում հաճախորդի հետ հետագա համագործակցությունը 
զարգացնելու տեսանկյունից, ինչպես նաև հաշվի են առնվում բազմատեսակ 
առևտրավարկային ծառայությունների տրամադրման մասին որոշումներ 
կայացնելիս:

HSBC Բանկ Հայաստանն անհատական մոտեցում է ցուցաբերում իր հաշվետերերի 
նկատմամբ և կարող է անհատական արտոնյալ սակագներ առաջարկել 
իր հաճախորդների հետ հետագա համագործակցությունը զարգացնելու 
նկատառումներից ելնելով: Հաշվետերերին տրամադրվող արտոնյալ սակագները 
կարող են կիրառվել մուտքային և ելքային փոխանցումների, կանխիկացման, 
արտարժութային գործարքների և այլ ծառայությունների նկատմամբ:

Հաշվի փակում
Բանկը հաշիվը փակում է համապատասխան հաշվի փակման դիմումը ստանալուց 
հետո առավելագույնը երեք աշխատանքային օրվա ընթացքում, եթե ՀՀ 
օրենսդրությամբ կամ Բանկի ներքին ընթացակարգերով հաշվի օգտագործման 
կամ հաշվի փակման գործընթացը սահմանված ժամկետում կազմակերպելու հետ 
կապված սահմանափակումներ առկա չեն։

Հաճախորդի՝ Բանկում սպասարկվող որևէ հաշվով 12 ամիս անընդմեջ 
Հաճախորդի կողմից որևէ գործարք չկատարելու դեպքում Բանկն իրավունք ունի 
միակողմանիորեն դադարեցնել հաշվի սպասարկումը և փակել այդ հաշիվը: 
Հաշվի/հաշիվների փակման պահին առկա դրամական միջոցներն այլ բանկային 
հաշվին փոխանցելու հանձնարարական չներկայացնելու դեպքում, այդ դրամական 
միջոցները կտրամադրվեն կանխիկ:

Հաճախորդի բանկային հաշիվը և դրանում եղած դրամական միջոցները 
տնօրինելու իրավունքները կարող են սահմանափակվել դատարանի վճռով՝ 
դատական ակտերի հարկադիր կատարումն ապահովող մարմինների կամ 
հարկային մարմինների կողմից կայացրած որոշումների հիման վրա: Առանց 
Հաճախորդի կարգադրության Հաճախորդի հաշվից դրամական միջոցների 
բռնագանձումը կարող է իրականացվել դատարանի վճռով՝ դատական ակտերի 
հարկադիր կատարումն ապահովող մարմինների և հարկային մարմինների 
կողմից կայացրած որոշումների հիման վրա։ Հաճախորդը կտեղեկացվի իր 
հաշվից միջոցների բռնագանձման մասին` բռնագանձման որոշումը Բանկի 
կողմից կատարելուց հետո 3 աշխատանքային օրվա ընթացքում:

Կորպորատիվ բանկոմատային քարտեր
Դուք այլևս կարիք չունեք այցելել բանկի մասնաճյուղեր կանխիկ գործարքներ 
իրականացնելու համար: Կազմակերպության լիազոր աշխատակիցները/
ղեկավարները կարող են իրենց կանխիկ գործարքներն իրականացնել նաև 
բանկոմատային քարտերի միջոցով 24/7 ռեժիմով:

Կորպորատիվ բանկոմատային քարտերը մեր կորպորատիվ հաճախորդներին 
հնարավորություն են տալիս օգտվելու կազմակերպության միջոցներից արագ և 
արդյունավետ ճանապարհով:

Ծառայությունը թույլ է տալիս կազմակերպության տնօրենին կամ այլ լիազորված 
անձանց կազմակերպության միջոցները կանխիկացնել HSBC Բանկ Հայաստանի 
բանկոմատային ցանցից: 

Առավելություններ`
 d Կանխիկացման գործարքներ առանց կանխիկացման վճարի:

 d Փոխանցումներ կազմակերպության հաշիվների միջև կամ Բանկի 
այլ հաշիվներին:

 d Կազմակերպության հաշիվների մնացորդների ստուգում: 

 d Արտարժույթի փոխանակման գործարքներ:

Քարտային ծառայությունների սակագները ներկայացված 
են «Կազմակերպությունների համար ծառայությունների սակագներ» 
համանուն տեղեկատվական ամփոփագրում և մեր ինտերնետային կայքում` 
business.hsbc.am:

Ժամկետային ավանդներ
Մենք առաջարկում ենք ժամկետային ավանդներ ՀՀ դրամով, ԱՄՆ դոլարով 
և եվրոյով։ 

Ժամկետային ավանդների պայմանները և տարեկան տոկոսադրույքները 
ներկայացված են համանուն տեղեկատվական ամփոփագրում և մեր 
ինտերնետային կայքում` business.hsbc.am:

Դրամական փոխանցումներ
Մենք առաջարկում ենք դրամական փոխանցումներ կատարելու և ստանալու 
արդյունավետ և ապահով ճանապարհ: 

Իրականացրե´ք տեղական և միջազգային փոխանցումները պարզ և արդյունավետ, 
թղթային կամ էլեկտրոնային եղանակով:

Օգտագործելով մեր վճարային ծառայությունները՝ Դուք կկարողանաք կառավարել 
ծախսերը և վճարումներն առավել արդյունավետ` միևնույն ժամանակ նվազեցնելով 
դրանց հետ կապված խարդախության ռիսկերը: Գործարքների արագ համադրումը 
կօգնի էլ ավելի արդյունավետ դարձնել վճարումների կառավարումը:

Դրամական փոխանցումների բոլոր պայմանները, կիրառվող գանձումները 
և այլ տեղեկություններ ներկայացված են «Կազմակերպությունների համար 
ծառայությունների սակագներ» տեղեկատվական ամփոփագրում և մեր 
ինտերնետային կայքում` business.hsbc.am:

Աշխատավարձային հաշիվների վարում
Աշխատավարձային հաշիվների վարման ծառայությունը Ձեր աշխատակիցների 
անձնական հաշիվներին աշխատավարձերի վճարման պարզ և արդյունավետ 
եղանակ է: Հաճախորդի աշխատավարձի վճարման հանձնարարականները 
Բանկին տրամադրվում են հաճախորդների կողմից և ընդունվում են հաճախորդի 
այլ թղթային հրահանգների նման: Աշխատավարձային հանձնարարականի 
թղթային պատճենի հետ մեկտեղ հաճախորդից պահանջվում է նաև հատուկ 
աշխատավարձային հանձնարարականների ստացման համար նախատեսված 
salary.armenia@hsbc.com էլեկտրոնային փոստին ուղարկել հանձնարարականի 
էլեկտրոնային տարբերակը:

Աշխատավարձերի հաշիվների վարման ծառայության սակագները 
ներկայացված են «Կազմակերպությունների համար ծառայությունների 
սակագներ» տեղեկատվական ամփոփագրում և մեր ինտերնետային կայքում` 
business.hsbc.am:

Չեկեր/Չեկային գրքույկներ
Չեկային գրքույկը հնարավորություն է ընձեռում Ձեզ կատարել վճարում ֆիզիկական 
անձանց Ձեր կազմակերպության հաշիվներից, երբ վճարումը նպատակահարմար 
չէ կատարել բանկային փոխանցման միջոցով: Չեկային գրքույկը տրամադրվում 
է միայն ՀՀ դրամով կամ ԱՄՆ դոլարով ընթացիկ հաշվի առկայության դեպքում:

Չեկային գրքույկներ ծառայության սակագները ներկայացված են 
«Կազմակերպությունների համար ծառայությունների սակագներ» 
տեղեկատվական ամփոփագրում և մեր ինտերնետային կայքում` 
business.hsbc.am:

ՀԱՇՎԻՆ ՄՈՒՏՔԱԳՐՄԱՆ 
ԾԱՌԱՅՈՒԹՅՈՒՆՆԵՐ
Դրամական միջոցների կառավարում
Լուծումներ, որոնք կօգնեն Ձեզ իրագործել կազմակերպության նպատակները:

Առաջարկվող ծառայություններից են`

 d Կանխիկով գործարքներ/գործառնությունները, որոնք կօգնեն Ձեզ պարզ 
և արագ կառավարել կազմակերպության գործարքները:

 d Կանխիկի հավաքագրումը1, որի շրջանակներում մենք ձեռնարկում 
ենք բոլոր անհրաժեշտ միջոցներն առևտրի կետերից կանխիկի 
հավաքագրումն ու համապատասխան հաշիվներին մուտքագրումը 
պատշաճ կազմակերպելու համար: Դուք կարող եք օգտվել նաև մեր կանխիկի 
առաքման ծառայությունից, երբ կանխիկը փոխադրվում է Բանկից դեպի 
Ձեր գրասենյակ, առևտրի կետեր: Կանխիկի առաքման ծառայությունները 
ներկայումս իրականացվում են մասնագիտացված կազմակերպությունների 
կողմից: Բոլոր անհրաժեշտ իրավաբանական ծառայությունները (ներառյալ` 
մասնագիտացված կազմակերպությունների հետ բանակցությունների 
վարումը) իրականացվում են մեր բանկի ներկայացուցիչների կողմից: 

Ծառայությունների սակագները ներկայացված են «Կազմակերպությունների 
համար ծառայությունների սակագներ» տեղեկատվական ամփոփագրում 
և մեր ինտերնետային կայքում` business.hsbc.am:

Քարտերի սպասարկման 
ծառայություններ (POS տերմինալներ)
Մենք մեր հաճախորդներին առաջարկում ենք առևտրային կետերում, ինչպես 
նաև առցանց տիրույթում POS-տերմինալների միջոցով պլաստիկ քարտերի 
սպասարկման ծառայություններ, որոնք թույլ են տալիս անկախիկ վճարման 
հնարավորություն առաջարկել գնորդներին: POS-տերմինալները լայնորեն 
կիրառվում են ռեստորաններում, հյուրանոցներում, առևտրի կենտրոններում, 
վաճառասրահներում, զվարճանքի համալիրներում, ակումբներում, խաղատներում, 
ինչպես նաև վաճառքի/սպասարկման այլ կետերում: Բանկի հաշվետերերի 
համար POS-տերմինալների տեղադրումը կատարվում է առավելագույնս սեղմ 
ժամկետներում:

Մեր POS-տերմինալները սպասարկում են ԱրՔա վճարահաշվարկային 
համակարգին անդամակցող պլաստիկ քարտերը (ԱրՔա քարտեր), ինչպես նաև 
միջազգային խոշորագույն վճարահաշվարկային համակարգերի վճարային 
քարտերը (MasterCard, Maestro, VISA, Visa Electron, Amex, JCB և Diners Club):

POS-տերմինալներ ծառայության սակագները ներկայացված 
են «Կազմակերպությունների համար ծառայությունների սակագներ» 
տեղեկատվական ամփոփագրում և մեր ինտերնետային 
կայքում` business.hsbc.am:
1 Ինկասացիոն ծառայությունները մատուցվում են Հաճախորդի, Բանկի և ինկասացիոն 

ծառայությունը մատուցող կազմակերպության միջև եռակողմ պայմանագրի առկայության 
պարագայում:

ՕՆԼԱՅՆ ԵՎ ՀԵՌԱԽՈՍԱՅԻՆ 
ԲԱՆԿԱՅԻՆ ԾԱՌԱՅՈՒԹՅՈՒՆՆԵՐ
HSBCnet
HSBCnet-ը HSBC բանկի ինտերնետային բանկային գլոբալ հարթակ է 
նախատեսված կորպորատիվ հաճախորդների համար: HSBCnet-ի հետ Դուք 
կարող եք կառավարել Ձեր ամենօրյա բանկային գործառնությունները: Հաշիվների 
վճարում, վճարումների դադարեցում, հաշվի մնացորդի դիտում և փոխանցումներ 
դեպի աշխարհի ցանկացած կետ 24/7 ռեժիմով: HSBCnet տեղեկատվական և 
գործառնական պորտալի միջոցով Դուք կարող եք կառավարել և կատարել Ձեր 
միջազգային փոխանցումները, ինչպես նաև կատարել առցանց ներդրումներ, 
որոնք կնպաստեն Ձեր միջազգային բիզնեսի ընդլայնմանը: HSBCnet մոբայլ 
հավելված

HSBCnet մոբայլ հավելված
Մուտք գործեք HSBCnet  անմիջապես Ձեր սմարթֆոնից HSBCnet  մոբայլ 
հավելվածի միջոցով։ Հավելվածը Ձեզ հնարավորություն է տալիս ավելի պարզ և 
արագ մուտք գործելու համակարգ, քան ուղղակի բջջային հեռախոսի զննարկչով 
և ստանալ հասանելիոթյուն Ձեզ լիազորված հաշիվներին և ծառայություններին 
ցանկացած վայրից և ցանկացած պահի։

HSBCnet մոբայլ հավելվածի միջոցով դուք կարող եք՝
 d Տեսնել հաշվի մնացորդներն ու հաշվով գործարքները 

 d Կատարել փոխանցումներ, վճարումներ և հաշիվների միջև ներքին 
փոխանցումներ՝ գործող փոխանցման շահառուներին  

 d Հաստատել վճարումներ և հաշիվների միջև ներքին փոխանցումներ

 d Հետևել փոխանցումների կարգավիճակին ցանկացած փուլում

 d Հաստատել միջազգային փոխանցումներ

 d Ստանալ հաստատման ուղարկված փոխանցումների ծանուցումներ 
«Իմ ծանուցումները» բաժնում

 d Մուտք գործել հպմամբ (Touch ID) կամ դեմքի ճանաչմամբ (Face ID)՝ 
iOS օպերացիոն համակարգով աշխատող սարքավորումներով կամ 
մատնահետքի ճանաչմամբ (Fingerprint ID)՝ Android օպերացիոն համակարգով 
աշխատող սարքավորումներով։ 

Իմացե՛ք ավելին HSBCnet օնլայն բանկային ծառայության առավելությունների, 
սակագների և այլ պայմանների մասին համանուն տեղեկատվական 
ամփոփագրում և մեր ինտերնետային կայքում` business.hsbc.am:

Հեռախոսային բանկային ծառայություններ

Հաշիվներ և գործառնություններ

Հաշվի մնացորդի հարցում Այո

Գործարքների մանրամասների հարցում Այո

Վարկի հերթական վճարման և վարկային հաշվի մնացորդի հարցում Այո

Փոստային/էլեկտրոնային փոստի հասցեների և հեռախոսահամարների 
փոփոխում

Այո

Գործառնությունների կատարում Ոչ

Հարցումներ

Ավանդների տոկոսադրույքների հարցում Այո

Արտարժույթի փոխարժեքների հարցում Այո

HSBC Բանկ Հայաստանի ծառայությունների վերաբերյալ 
տեղեկատվության տրամադրում

Այո

Կարևոր նշում.
Կազմակերպությունների համար մատուցվող բանկային ծառայությունների 
ամբողջական ցանկը սահմանվում է «Հեռախոսային կապի միջոցով 
ներկայացված հանձնարարականների կատարման համաձայնագրի» հիման 
վրա, որը հասանելի է մեր կայքում՝ business.hsbc.am:

Քաղվածքներ
Հաճախորդների բանկային հաշիվների համար բանկը վերջիններիս տրամադրում 
է համապատասխան քաղվածքներ՝ ՀՀ օրենսդրությամբ սահմանված կարգով 
և ժամկետներում: Դուք կարող եք քաղվածքները ստանալ փոստային հասցեով, 
էլեկտրոնային փոստով/SWIFT հաղորդագրության միջոցով կամ առձեռն` բանկի 
ցանկացած մասնաճյուղից: 

Բանկը նաև ըստ Ձեր պահանջի կարող է տրամադրել՝

 d Լիազորագրի ձևակերպում և հաշվի տվյալների 
համապատասխան փոփոխում

 d Աուդիտի նպատակներով հաշվի վերաբերյալ տեղեկություններ

 d Հաշվեկշռի հաստատման / բանկային հաշվի / վարկի 
վերաբերյալ տեղեկանքներ

Քաղվածքների, դրանց կրկնօրինակների և այլ տեղեկությունների 
տրամադրման պայմանների, ժամկետների և սակագների վերաբերյալ 
տեղեկություններին կարող եք ծանոթանալ «Կազմակերպությունների համար 
ծառայությունների սակագներ» տեղեկատվական ամփոփագրում:

SWIFT լուծումներ
SWIFT MT101 հաղորդագրություններ
SWIFT MT101-ն առավել կիրառելի է դառնում՝ իր գլոբալ կիրառելիության, 
հարմարավետության, վճարումների նկատմամբ մեծ վերահսկողության և 
համեմատաբար ցածր ծախսերի շնորհիվ: SWIFT MT101-ի փոխանցման հրահանգը 
նախատեսված է SWIFT ցանցի միջոցով (միայն) վճարման հայտեր ուղարկելու 
համար: Հաճախորդներն օգտագործում են իրենց հիմնական բանկը երրորդ կողմի 
ֆինանսական հաստատությանը SWIFT MT101 հաղորդագրություններ փոխանցելու 
համար: MT101-ը հաճախորդին ընձեռում է հետևյալ առավելությունները`

 d Գլոբալ ծածկույթ ունեցող խոշոր ձեռնարկությունները կարող են կառավարել 
իրենց վճարման բոլոր պահանջները մեկ բանկի միջոցով:

 d Հաճախորդները հնարավորություն ունեն բանկային հաշիվների միջև 
գործարքներ կատարել տարբեր երկրներում և տարբեր հաստատությունների 
հետ բանկային միասնական էլեկտրոնային պլատֆորմի միջոցով:

SWIFT MT101 հաղորդագրությունների սակագները ներկայացված 
են «Կազմակերպությունների համար ծառայությունների սակագներ» 
տեղեկատվական ամփոփագրի դրամական փոխանցումներ բաժնում։

SWIFT MT940/942 հաշվետվություններ
MT940 հաղորդագրության ձևաչափը ճանաչված շուկայական ստանդարտ է։ 
MT940/942-ը SWIFT համակարգի վրա հիմնված հաղորդագրություններ են, 
որոնք պարունակում են հաշվի մնացորդի, գործարքի և հաշվի քաղվածքների 
վերաբերյալ տեղեկատվություն: 

MT940-ը ստեղծվել է 1970-ականների սկզբին՝ որպես SWIFT հաղորդագրության 
համակարգի մի մաս, և այժմ ամենալայն կիրառում ունեցող քաղվածքների 
ձևաչափերից է: 

Մանրամասներ`

 d Առաքում` Մեկ օրվա ընթացքում 

 d SWIFT MT940/942 հաշվետվությունների տրամադրումն անվճար է։

ՀԱՎԵԼՎԱԾ 1
Բանկային հաշվի բացման համար պահանջվող փաստաթղթերի 
և տեղեկատվության ցանկ*

Կախված պահանջվող փաստաթղթերի և տեղեկատվության ցանկից` 
հաճախորդները կտեղեկացվեն դրանց ներկայացման կարգի և ժամկետների 
վերաբերյալ: Ելնելով տարաբնույթ հանգամանքներից` կարող են պահանջվել 
լրացուցիչ փաստաթղթեր և տեղեկատվություն:

 d Իրավաբանական անձի հաշվի բացման դիմում-պայմանագիր` ստորագրված 
և առկայության դեպքում կնքված իրավաբանական անձի/առանձնացված 
ստորաբաժանման լիազորված անձի կողմից 

 d Կանոնադրություն**:

 d Պետական գրանցման/հաշվառման վկայական, իսկ առկայության 
դեպքում` նաև լիցենզիա**:

 d Հիմնադրի իրավասու մարմնի կողմից առանձնացված ստորաբաժանման 
համապատասխան ղեկավարներին կամ այլ ներկայացուցիչներին 
տրամադրված լիազորագիր Բանկի համար ընդունելի վավերացմամբ` 
Բանկում բանկային հաշիվ բացելու և գործարքներ կատարելու 
վերաբերյալ (մասնաճյուղերի և ներկայացուցչությունների համար)**:

Նշումներ
* Հաճախորդը պարտավորվում է Բանկի կողմից պահանջվող տեղեկությունները 

տրամադրել Բանկի կողմից պահանջվող ձևով, անհրաժեշտության դեպքում 
համապատասխան հաստատմամբ: Հայաստանից դուրս թողարկված կամ տրամադրված 
փաստաթղթերը պետք է լինեն նոտարական վավերացմամբ` հաստատված ապոստիլով 
կամ համապատասխան պետության այլ իրավասու մարմինների կողմից, բացառությամբ` 
ԱՊՀ երկրների և Վրաստանի, որոնց դեպքում փաստաթղթերը Բանկ են ներկայացվում 
միայն նոտարական վավերացմամբ:

**Փաստաթղթերի բնօրինակները վերադարձվում են հաճախորդին, իսկ պատճենները 
պահվում են Բանկում:

 Հիմնական փաստաթղթերի ցուցակը ներկայացված է վերևում, սակայն անհրաժեշտ 
փաստաթղթերի ցանկը, դրանց ներկայացման կարգը և ժամկետները Հաճախորդներին 
կներկայացվի անհատապես: Անհրաժեշտության դեպքում բանկը իրավասու է պահանջել 
նաև այլ փաստաթղթեր:

- Բանկը կարող է Հաճախորդի վերաբերյալ տեղեկություններ հավաքագրել և տրամադրել 
Էյչ-Էս-Բի-Սի խմբի մեջ մտնող ընկերություններին և օտարերկրյա իրավասու մարմիններին` 
ֆինանսական հանցագործությունների ռիսկի կառավարման գործողությունների, հարկային 
համապատասխանության պարտավորություններն ապահովելու, ինչպես նաև Հաճախորդի 
պատշաճ ուսումնասիրության նպատակով:

 d Իրավասու մարմնի որոշումը կամ արձանագրությունը` գործադիր մարմնի 
ղեկավարի (ղեկավարների) նշանակման վերաբերյալ (ՀՀ տարածքից 
դուրս գրանցված իրավաբանական անձանց համար)**:

 d Քաղվածք բաժնետերերի ռեեստրից (բաժնետիրական 
ընկերությունների համար)

 d Բարդ սեփականատիրական կառուցվածքի դեպքում իրավաբանական 
անձի ամբողջական սեփականատիրական կառուցվածքը հաստատող 
փաստաթղթեր (ամբողջական սեփականատիրական կառուցվածք 
է համարվում մինչև ֆիզիկական անձ, կառավարություն կամ ֆոնդային 
բորսայում ցուցակված կազմակերպություն հասնող կառուցվածքը)

 d Իրավաբանական անձի որոշիչ պաշտոն զբաղեցնող անձանց ցանկ: 
Որոշիչ պաշտոն զբաղեցնող անձանց օրինակներ են` տնօրեն, փոխտնօրեն, 
ֆինանսական տնօրեն, տնօրենների խորհրդի նախագահ և այլն:

 d Իրավաբանական անձի որոշիչ պաշտոն զբաղեցնող/լիազորված անձանց 
և տնօրենի անձնագրերի/անձը հաստատող փաստաթղթերի պատճեններ 
և կոնտակտային տվյալներ (էլ.փոստի հասցե և հեռախոսահամար), 
ինչպես նաև ձայնի իրավունք տվող բաժնետոմսերի (բաժնեմասերի, 
փայերի) 10 և ավելի տոկոսին տիրապետող ֆիզիկական անձանց 
և Բանկի պահանջով` այլ իրական շահառուների անձնագրերի պատճեններ 

 d Իրավաբանական անձի վերջին տարվա ֆինանսական հաշվետվություներ 

 d Բիզնես գործունեության մանրամասն նկարագիր 

 d Ընկերության հաճախորդների հիմնական խմբերը (օրինակ՝ 
ֆիզիկական կամ իրավաբանական անձ)

 d Երկրներ, որտեղ բիզնեսը ծավալում է գործունեություն 

 d Երկրներ, որոնց հետ սահմանված են առևտրային կապեր 

 d Բանկային ծառայությունների շրջանակ, որոնք կարող են հետաքրքրել 

 d Բանկի կողմից պահանջվող այլ տեղեկատվություն

Հետադարձ կապ՝
Զանգահարեք մեզ (+ 374 60) 655 200 հեռախոսահամարով, եթե ունեք հարցեր 
Ձեր ամենօրյա բանկային գործառնությունների վերաբերյալ: Մենք կօգնենք գտնել 
Ձեր հարցման լավագույն լուծումը:

Դուք իրավունք ունեք հաղորդակցվել մեզ հետ Ձեր նախընտրած 
եղանակով՝ փոստային կապի միջոցով կամ էլեկտրոնային եղանակով՝ 
hsbc.armenia@hsbc.com ։

